
[1] 
 

 

 

 

 ليکوال: محمد شعيب
 ژباړه: رحمت شاه )فراز(

Ketabton.com



[2] 
 

 

)رموز بیخودي مثنوي( اخلاص تفسير هد سور 

محمد شعيب

 رحمت شاه )فراز(

 خپله لیکوال

 

 

 

 611 25 42 311 0092: او واټس اپه اړیکشمېر 

 rsfaraz4@gmail.com  برېښنالیک:او 

 

  

(c) ketabton.com: The Digital Library



[3] 
 

 

الرحيمالرحمناللهبسم

(c) ketabton.com: The Digital Library



[4] 
 

  

 5 ..................................................................................................................... د ژباړن سريزه

 6 .................................................................................................................. د ليکوال سريزه

 7 ...................................................................... ))رموز بيخودي(( کې د سوره اخلاص تفسير په

 8 ................................................................................ د اقبال تفسيري ټکو ته پرتله ييزه ک تنه: 

 55 ................................................................................................................. قل هوالله احد

 02 ....................................................................................................................... الله الصمد

 02 ................................................................................................................ لم يلد ولم يولد

 43 ....................................................................................................... ولم يکن له ک فوا احد

 

(c) ketabton.com: The Digital Library



[5] 
 

د ))سوره اخلاص تفسیر(( د پاکستاني لیکوال محمد شعیب په زیار د ستر شاعر چې نړۍ ي  ې د ))شاعر مشرق(( 
ه اخلاص د بېل او ځانګړي په شاهکار مثنوي )رموز بیخودي( کې د سور  رح په نوم پېژني، علامه محمد اقبال

 چې دا کار یو څه ستونزمن هم دی، هره مسره خپلواکه او بېله ژباړلې وه، د ک تاب لیکوال. ده هاردو ژباړ تفسیر 
ښه ډول را ټول او په  مفهوم او مطلب علامه صېبد نوموړی په بریالیتوب سره په دې توانېدلی چې خو 

د  ، بلکېبسنه نه ده کړې  ما یوازې د همدې لیکوال پر ژباړهزما ژباړه له دې سره توپیر لري.  وړاندې کړي.
له اردو ژباړې  ((کلیات اقبال فارسيشرح )) د پروفیسر حمید الله شاه هاشمياشعارو د لا وضاحت لپاره مې د 

د هاشمي صېب د  ورته کړې.ته هاشمي صېب ک تاب  د هم مې او تشریح څخه هم ګ ټه اخیستې او د ک تاب بڼه
او د ))ترجمه اور تشریح((  تشریح کړي هم وو  اشعار ه دا هم وه چې د ژباړې ترڅنګ ي  ېک تاب یوه ځانګړن

 . را خپله کړه؛ ما هم کټ مټ همدا لاره سرلیک ي  ې ورکړی وو 

خبرې کړې چې فکر نه  ښتناکې ارز  او ارزښت ))ډاک ټر عزیز احسن(( د ک تاب پر موضوع، ماهیت، څرنګوالي
خو یوازې د خپلې ژباړې په هکله به یو څو کوم، له هغه وروسته دې هم پر ک تاب نور څه ویلو ته اړتیا وي. 

 وکړم.  -چې ښاي  ي اړینې هم دي -خبرې 

د یو، ک تاب یوازې د یوه ک تاب پر ژباړه نه دی ولاړ، بلکې له نورو سرچینو نه هم پکې ګ ټه اخیستل شوې. دوه، 
وساتم او ټول  ځاني تشریح او تفسیر څخه ځان ژباړې په برخه کې مې تر ډېره هڅه کړې چې له شخصي نظر،

باور مې پر خپل سرچینو کړی. درې، په یو ځای کې له ستونزې سره مخ شوم، هغه دا چې په ک تاب کې ځای 
شعر په شعر ژباړل مې له وسه ځای اردو شعرونه هم راغلي وو چې د هغو د ژباړې پر مهال یو څه ټکنی شوم؛ 

)لکه په  ضافي کلمات او مفاهیم ور زیاتوېوتلې خبره وه او کله چې شعر نثر ته اړول کېږي، خامخا به یو څه ا
وکړه چې ټول  داسې پرېکړهخو په پای کې مې  .وم تړلینو له دواړو خواوو یوه شعر کې داسې شوي هم دي(، 

پکې  هم کې ځینې داسې شوو چې د شعر کولو یوه ارادي هڅه هڅه په دې .ژباړمه ټکي په ټکي را شعرون
؛ او ځینې ي  ې څښتن پېرزوینه به ويلوی برېښي، خو پوهېږم چې شعر شوي نه دي او که شوي هم وي نو د 

 .ته به مې زیان نه وي اړولی مطلبداسې دي چې نه نثر دي او نه شعر، خو دومره خامخا ده چې د شاعر 

د لا سموالي او غوره والي لپاره د لوستونکو نېکو لارښوونو، مثبتو نیوکو او غوره وړاندیزونو  په پای کې د ک تاب
 غوښتنه کوم.  لپاره د دې ک تاب د ګ ټورتیاته سترګې په لار یم او له خدای تعالی څخه د خپلو هېوادوالو 

 ستاسو

 رحمت شاه )فراز(

اخلاص منظوم تفسیر  همې چې له کوم وخت راهیسې د سور  کې ((بیخوديرموز ))مثنوي په د علامه اقبال 
ي  ې هم  تهلري، خپلو نورو ملګرو و امکانمې په زړه کې دا هیله وه چې څومره ژر  مهالهی وو، له هماغه لوست

اشعارو اردو او انګلیسي ژباړي  دېدا اشعار بیا بیا ځلې ولوستل. د  مې د همدې موخې له مخې .مړ کوړاندې 
پیل  پرې  کې ولټولې او بیا مې د خدای په نامه کار سیندونوې. د پېچلو کلمو معناوي مې په ه ولوستمې څو ځل

چې د اقبالیاتو په ډګر کې زما  ک توکړ. هیله خو دا وه چې د دې مثنوي یوه بشپړه پېژندنه وکاږم خو دې ته په 
په  تعارفهوډ څخه تېر شوم. او د  خپل دې هندی، له همدې امله ل یوه ماشوم هومره همحیثیت د ښوونځي د 

د دې تفسیر په څرګندو اړخونو رڼا پکې ب ېچې ډاک ټر ص هکړ  زیاتهور  هغه مقالهپار مې د ډاک ټر عزیز احسن 
 . هد ي د نورو مفسرینو له روایتي تفسیرونو سره کړ  ي  ې د هغه پرتله. او ده اچولي

به زما لپاره یو غوره لارښود وي  تونکو نظرونه او وړندایزونهوي. د لوس خامخا والي ځای ښهپه هر کار کې د لا 
 اغېزمن ډول نوي نسل ته وړاندې شي.  د اقبال کلام پهپه څه ډول چې 

 

 و په هیلهو د دعا

 محمد شعیب

 ۳۳۰۰اک توبر  ۰۳

 د اسلامي امت د وروسته ي  ې په خوب ولید او له هغه څخه رضاقبال یوه شپه حضرت سیدنا ابو بکر صدیق 
ب و تاب از  هنو هغ ،نسخه وپوښتله ېزیان څخه د ژغورنله و او والي او زوال د له منځه وړ  پاتې

 
ورته وفرمایل: ا

 .څخه رڼا ترلاسه کړه د اخلاص له سورتژباړه:  .اخلاص ګیر هسور 

 لیکي: ه. هغده ېراوستب په خپلې مثنوي کې په ډېره ښکلي جامه کې دې خوب یادونه علامه صېد 

  

   

   

   

   

   

   

  

ګلان  مې . د هغوی له لارې هولیدرض  خوب کې حضرت سیدنا ابو بکر صدیقپه  مې اقبال فرماي  ي: یوه شپه
قا اود هغه رض له لارښوونو مې ګ ټنه وکړه(یعنې ) راټول کړل

 
مولا  . )کوم صدیق اکبر؟ هغه( چې زموږ د ا

له او مال  ېد مین ي  ې باندې صنبي کریم  پر پخپله له خبرې سره سم صلی الله علیه وسلمحضرت محمد مصطفی 
د ایمان  په سړیو کې لومړی  چېرض  دي. هغه صدیق اکبر ونهزیات احسان ت له ټولو خلکو څخهد ام مخې

له  زړورتیا د مېړاني او هد هغ وروسته مړینېله  صلومړنی کلیم وو. د پیغمبر  سینا د غرهزموږ د  راوړو له امله
 کې قبر پهاو  نکو، په غار کې په پناه اخیستو منونکوپه اسلام  د رضصدیق اکبر . پاتې شو تاند بڼامله د امت 
صدیق ما )اقبال( . ید یفرد( پاتې شو امتم )د هدو سلاملاو ر څنګ تل د پیغمبر علیه الصلوةد ملګرتیا ت

 ا)همد هد سربیت )مطلع(خو د عشق د دیوان ! ستا عشق تر ټولو ځانګړیهاې په عشق کې )) :وویلته  اکبر
له امله  اسوخو همدا ست زموږ د کار اساس .شو ګرفتاره تر ټولو ړومبی په عشق کې صذات د پیغمبر  ستا

شاته پاتې د وروسته والي، د امت د زوال او  د زموږ  -زموږ د ناروغۍ وتاسهمدا . ی دیپیاوړی او مضبوط شو

، له ئیاست غلامانبه تر کله د حرص او هوا  واسوفرمايل چې ترض . حضرت صدیق اکبر ئوښای نهدرمل -کېدو
 !ئ اخلاص څخه رڼا ترلاسه کړ  هسور 

. نو ته د الله خوځېږي ښک ته پورته کې د سا په څېر  سینوله رازونو څخه یو راز دی چې په سلهاوو  د توحید دا
  ((وګرځه. عکس او ښکلا دې ډول په نړۍ کې د الهي توحید د جماله رنګ غوره کړه او پ تعالی

ره کړي نو د الهي او  د رباني توحید رنګ غو  پیدا کړي اتفاق او یو والی  پخپلو کېکله چې اسلامي امت  ېیعن

له الله تعالی پرته له هر شي  لو اوجمال انځور به وګرځي. د الله تعالی د بې نیازۍ د صفت په خپلوښکلا او 
سپېڅلی  لانجو. الله تعالی د حسب او نسب له دلی شيکېی کېدو په صورت کې دا ملت سر لوړ  پرواڅخه د بې 

لوړتیا  د خلاصونپه څخه  لانجود حسب او نسب له  لو اوخپلوپه  ((اسلامي تګلارې ((دی نو اسلامي ملت د 
په ټولو قومونو او د دې الهي صفتونو په پیدا کولو اسلامي ملت کې په خپل ځان شي.  څښتن کېدیاو عظمت 

 کيونمن که د الله تعالی دمکېدی شي. ځکه چې نه د الله تعالی کوم سیال شته او نه هم پر دې ځ ملتونو کې یو
 او د هغه د احکامو پر ځای کوونکي ملت څوک سیال کېدی شي. 

له  applied theoryاخلاص کوم تفسیر او تعبیر چې اقبال کړی هغه ي  ې د اطلاقي نظری  ې یعنې  هد سور 
کلامي او تفسیري ټکي د  په اړهکړی دی. علماوو د توحید په پوهولو کې د الله تعالی د ذات او صفاتو  مخې

اساس ګرځولی او د یو ص اخلا هسور  رح علامه اقبال حال دا چې ،کړي دي بیان روایت او درایت په رڼا کې
ا تفسیر له ټولو تفاسیرو څخه وربښي. د قوتځواک او  ته مسلمانانوچې  ېاغېزو ي  ې رڼا اچول وتوحید پر هغ

هغې ټولنې د جوړښت د سنبالې  اتوکې د الله تعالی په صفتفسیر دې ه مختلف، بېل او نادر دی چې پ ځکه
رامنځته کېږي. ګواکې د دې تفسیر په رڼا کې  به ده چې د توحید په رنګ کې له رنګېدو وروسته ېشو انځورنه

صبغة الله ومن احسن من الله صبغة و نحن )) :حال په ژبه واي  يشي چې د  ښتلټولنه په توحید کې داسې ونغ
د همغه  موږ رنګ څخه د چا رنګ غوره دی او له موږ د الله تعالی رنګ ومانه او دالله تعالی . ژباړه: بدوناله ع

 .((عبادت کوو 

 مفتي محمد شفیع رحمه الله لیکي:

 ، بایدوشوه چې په څه ډول چې رنګ په سترګو ښکاري د دین او ایمان له رنګ راوړلو څخه دې ته هم اشاره ))
 هم کې نوپه ټولو حرکاتو، سکناتو، معاملاتو او عادتودغه راز او  هڅېر  ځلانده پهد هغه  ېد مؤمن د ایمان نښ

  ((ښکاره شي.

بلنه  عملکار او هغوی ته د  په وړاندې کولو لیک اعلامیه ته داقبال مسلمانانو  اندد پروفیسر خالد پرویز په 
ن  ،هغه تر ننه پورې هېڅ د دین عالم ،ده ې او کومه تفسیري خاکه چې علامه صېب وړاندې کړ  ې ورکړ 

 
د قرا

 . کړی  یشوه نمفسر او مفکر وړاندې 

 چې په بېلا بېلو وختونو کې لیکل شوي دي: هغو تفاسیرو تهراځئ اوس 

 :یپه بڼه د ټکو تشریحيکې چې کوم تفسیرشوی دی هغه د  ((تفسیر جلالین))په 

چې هغه  هايو ورته و  هخدای په اړه پوښتنه وشوه نو دا سورت نازل شو( ت د څخه د هغه صژباړه: )له پیغمبر ))
 يخبر ثان ((هو))بدل دی یا د  ((الله))د  ((احد))او  ؛خبر دی(( لپاره هود )) ((الله))دې کې ه الله یو دی )پ
نې په ټولو اړتیاوو کې تل هماغه مقصود دی( نه ي  ې اولاد شته )د دی )دا د خبر مبتدا ده، یع پروادی( الله بې 

دی( او نه ي  ې هم ه هغه د هم جنس د نشتون له امله( او نه هغه د چا اولاد دی )ځکه چې الله تعالی حادث ن
دا او  پورې تړلی دی ((ک فوا)) ((  پهله)) .(ديه نمساوي برابر او  وک له هغه سرهڅ کوم سیال شته )یعنې هېڅ

یاتونو  (احد) یعنې اسم ((یکن))پرې مقدم شوی دی او د  ((له))امله  همدې له ي دی،مقصود بالنفچې 
 
د ا

  ((.هغه له خبر وروسته راوړل شوی دی د پام سرهپه ته واټن 

یتونو سره))، ((و ترکیباتحقیق )) د دې وروستهه ل
 
یتونو اړیکه له تېرو ا

 
تر سرلیکونو لاندې  ((تشریح )) او ((د ا

دې ه پ لپارهپر اسلامي ټولنې باندې یا د مسلمان اغېزي د توحید او الهي صفتونو دي، خو  ېشو ې تفصیلي خبر 
. همدا نه لیدل کېږي ورنګېږي، هېچېرته  کېلاسته راوړلو ترغیب چې هغه د الله په رنګ د د الهي صفاتو  ډول

 ي  ې لاندې راوړو: یو څوحال د نورو تفاسیرو دی چې له هغو څخه 

ن)) د -۰
 
د تصور په اړه ډېر زیات  معبودپه تفسیري لمنلیک کې د نړۍ په تاریخ کې د  ((تفسیر ضیاء القرا

 په اړه لیکي: ((احد)). مثلًا هغه د شتون لري معلومات 

تو کې. کمالاهم په نه  او صفاتو کېپه ، نه په ذات کې، نه ي  ې نه ويته واي  ي چې دوهم  ((یوه)) داسې ((احد))
 چې له پېړیو نږو او لرګیو څخه جوړ شوي معبودای، مسو، تېله سرو، سپینو، اوسپن دې اعلان وروستهه ل

 . ا وغورځېدلپړ مخې پر ځمکه ر ي  ي ګدۍ ناست وو، اپر خد راهیسې

اخلاص کې یاد  هده چې په سور  ې کړ  په همدې سبک هغو صفاتو تشریحټولو تفسیر لیکوال د الله تعالی د د 
 دي.  شوي

او د روایاتو  اوید اصولو په رڼا کې د الفاظو پوه ېکې هم د علم لغت او صرف او نحو ((تفسیر مظهري ))په  -۳
 دی. مثلًا: یشان نزول بیان شو ی  ې په رڼا کې

دې صورت کې مرجع ته اړتیا ه . پهخبر د ي  ېاو راتلونکي جمله  هد ضمیر، مبتدا ((هو))د : قل هو الله احد
. یعنې اې ېو ېپوښتل ي  ې ځانګړنې پوښتونکو چې کېږي، ضمیر دی او د هغه رب لور ته راجع ((هو))نشته، یا 

 ((هو))یا د  بدل ((الله)) د ((احد))ي  ې پوښتئ نو هغه الله یو دی.  وچې تاس ځانګړنېووایه چې زما د رب  ! محمده
په  رضحضرت ابن مسعود د . لري معنا  ه یوهپه اصل کې وحد وو. وحد او واحد دواړ  ((احد))دوهم خبر دی. 

ت کې
 
ت هم همدا دی. او همداسې په  رضراغلی دی. د حضرت عمر  ((واحدل)) پورې  ((هو الله احد)) تر قرا

 
قرا

 د ټول سورت تفسیر بیان شوی دی.  اسلوبروایتي 

 :. مثلاً پالل شوی دیکې هم  ((ماجدي تفسیر))په  سبکزیات او کم همدا  -۰

واحد او یو دی. نه  او د هر څه په اعتبارصفاتو،  اوچې هغه الله یو دی. د ذات  هورته وواي ته :قل هو الله احد))
، نه ي  ې مثل او نمونه شته. یعنې لري  جسمشته، نه کوم مظهر یا  1، نه ي  ې کوم اقنومدی په شمېر کې دوه

د تفسیر کبیر (( بن ک ثیر(.لا شبیه له ولا عدیل )االاحد الذي لا نظیر له ولا وزیر له، ولا ندید و هوالواحد
 هې سور غسدی، همد او هراړخیز د رسالت په اړه جامع تسور  کوثرد  څرنګه چې :لیکوال ډېر ښه فرمایلي چې

 دی.  جامع باباخلاص د توحید په 

 دې ډول بیانوي:ه پ ټکي ي لیکوال امیر محمد اکرم اعوان د سورة اخلاص تفسیر  ((تفسیر اسرار التنزیل))د  -۴

 بل هېڅ پاک دی، د هغه په څېر و جامع او له ټولو نیمګړتیاوو چې الله هغه ذات دی چې د ټولو کمالات هووای))
شي ه هم نهغه پر مخلوق تر دې چې  .دیه هغه هېچا ته هم اړ ن خو اړ دي، ورتهټول مخلوقات  ،نشته وکڅ

 ته وجودچې له نسب څخه  دیه هغه داسې ن نه له هغه څوک زېږېدلي.او  زېږېدلیچا له چې نه  قیاس کېدی
په ذات او صفاتو څوک له هغه سره په هېڅ ډول  دي. او نه له هغه سره مشابه ديمثل  څوک د هغهنه  .راشي
  ((شي شریکېدی.ه کې ن

تر سرلیک لاندې لیکل شوی دی. دا تفسیر  ((اسرار و معارف))اخلاص په تفسیر کې د  هدا ټول عبارت د سور 
 او په روانه او اسانه ژبه لیکل شوی دی.  سمهم له روایت سره 

 :. مثلاً هد ېشو تشریحکې په څو جملو کې  تفسیر حافظ صلاح الدین یوسفپه  -۵

دې د خپل خدای  صچې پیغمبر  ی وو په ځواب کې نازل شو ېد مشرکینو د هغه پوښتن تواي  ي چې دا سور 
 نسب راوښي  ي. 

                                                        
 ]ژباړن[ عیسوي دین کې د خدای هر جز )پلار، زوی او سپېڅلی روح( اقنوم بلل کېږي. په پښتو کې د اصل او اساس په معنا هم راځي. په 1 

 چې هغه الله تعالی یو دی. هورته وواي هتژباړه: 

 محتاج.دی ه ندي، هغه هېچا ته هم  محتاجیعنې ټول هغه ته ژباړه: 

 .څوک پیدا شوي او نه هغه له چا پیدا شوی دی هغه یعنې نه لهژباړه: 

افعالو کې. په نه او صفاتو کې نه په ذات کې، نه  او نه د هغه کوم سیال شته،ژباړه: 

 (۰۰:)لیس کمثله شئ.... الشوری 

 :دی لیژباړ دا سورت شاه ولی الله رحمة الله هم  -۶

( و نیست هېچ کس او اورا همانند ۰( نه زاده ونه زاده شده )۳( خدا بی نیاز است )۰"بګو خدا یګانه است )
(۴.) 

بادي تفسیري لمنلیک پ ې د احمد رضا خان برېلوي له ژباړ  -۷
 
دې ه سره د مولانا سید محمد نعیم الدین مراد ا

 ډول دی:

 ، هغه الله دی، هغه یو دی. وایهورته و  ته

لوړو صفاتو او کمالاتو ستایل شوی دی. له مثل و نظیر او شبیه څخه پاک  پهپه ربوبیت او الوهیت کې 

 دی، هغه لره هېڅ شریک نشته. 

 الله بې نیازه دی. 

 له هر شي ځنې، نه خوري، نه څښي، تل وو، تل به وي. 

 هغه لره اولاد نشته دی. 

 نشته.  ي  ې جنسهمځکه چې 

 او نه هغه له چا زېږېدلی دی.  

 ځکه چې هغه قدیم دی او پیدا کېدل د حادث ځانګړنه ده. 

 سیال شته.  ي  ېاو نه 

. د دې سورت په څو دی نشته د هغه په څېر څوکاو  نه شي کېدی یعنې هېڅوک هم د هغه سیال

یاتونو کې د علم الهیات 
 
 شي.  دینې ډکېوک تابخ ي  ې لسګونوتفصیل  پهاو اعلی مطالب بیان شول چې  غورها

ن کې مولانا ابو الاعلی مودودي لیکليپه   -۸
 
ځان پوه کړي او پر  سورت دېه کوم شخص چې پ :تفهیم القرا

 ي  ې ایمان راوړي، هغه به له شرک څخه خلاص شي.  ولارښوون

نه او   هغه کوم اولاد لري او ټول هغه ته محتاج دي. نه  بې پروا دیټولو له ووایه، هغه الله دی، یو. الله 

 نشته.  ي  ې همغاړی  هغه د چا اولاد دی. او هېڅ

د نحوي قواعدو له  فرماي  ي:  نوموړی عالم .هد ېشو نهټاک و معناو د د کلمو  سبککې هم په نحوي  تفهیمپه 
دې ځای ه ، خو زموږ په نزد کوم ترکیب چې لښودلي ديګڼ شمېر ترکیبونه  ((هو الله احد))مخې علماوو د 

 دوهم خبر ي  ې ((احد))ي  ې خبر دی او  ((الله))مبتدا دی،  ((هو)) :هغه دا دی چې خوري، سمون بشپړسره 
الله دی، یو  -پوښتنه کوئ وچې په اړه ي  ې تاس -هغه :. د دې ترکیب په اساس د دې جملې معنا دا ده چېدی

  ی.الله یو د :دی چېه ن هم له مخې ناسم ېدی. دوهم مطلب ي  ې دا هم  کېدای شي او د ژب
 شوی دی.بیان سبک ټول تفسیر په همدې 

د علامه چې  رسېږي  اتبثا په نو دا خبره ،سره پرتله کړو  سبکد علامه اقبال د تفسیر له  تفاسیره دا کاوس 
اخلاص د تفسیر د لیکلو  هدې چې علامه اقبال د سور ه پدی.  ځانګړی له ټولو بېل، له ټولو جلا او  طرز صېب 
، ونه وشوهمخکې یاد ي  ې . څرنګه چې، پر ټولنه باندې د دې سورت اغېز په بشپړ ډول درک کړی دیپر ځای

د خپل ملت د  ته ي  ې او هغه کړی وو زیارت  رضعلامه صېب په خوب کې د حضرت سیدنا صدیق اکبر 
ت( اساس یعنې د امپه لاسونو زموږ ) وکړی وو چې ستاس عرض لپاره وروسته والي او زوال د له منځه وړلو

 راوښيئ. هم تاسې زموږ د ناروغۍ درملنه ځکه نوشوی وو  پیاوړی 

د منګولو لګولو مشوره ورکړه  ې کلکه د اخلاص په سور په  رضخوب کې حضرت سیدنا صدیق اکبر  دېه بیا پ
 : چې او وي  ې فرمایل

  ((!مو زړه وتړئ  پورې سورة اخلاص  پهتر څو په حرص او هوس کې اخته یاست، به ته ) او ستا قوم( ))

 د هغو لنډیز هم لولو: لد خوب په رڼا کې ي  ې چې کوم ټکي بیان کړ  اوپاڅېد  رحمه اللهاقبال  علامهکله چې 

ټولنه به د الهي ښکلا عکس  غوټهاو په ټولنیزه توګه  ي د الله تعالی د رنګ په غوره کولو، د اسلامي ټولنې وګړ ))
دې ټولنه کې به د یو شانته والي له امله عملي ه د وړاندې کولو وړ به وګرځي. پ بېلګېوګرځي او د توحید د یوې 

  ((.شي ولیدلیو والی 

ه اړتیا احساس نته نو ملت به هېڅ بل ځواک  خپور شيباندې در رنګ  ((الصمد))د الله تعالی د صفت که ))
  ((ګ ټې او تاوان څخه بې پروا شي. او قوتله هر ښکاره ځواک او  به کړي. بلکې له الله تعالی پرته

ي عصبیتونو له نسلي، ملي  او قبیلو اسلامي ملت او پوه شي باندې مفهوم هپ ((لم یلد و لم یولد))د چې  کله))
د احساس او د توحید  دملي یو والي  داړیکه به  هره دهد شي.  ترې جوړ به  ملت واحد ، نوشي څخه بې پروا

  ((ولاړه وي. باندېنظري  ې په تناظر 

نو په  ،شي څرګند دې نړۍ کې راه دې اوصافو سره اسلامي ملت په او کله چې ل ((:ولم یکن له ک فوا احد))
  ((هېڅ سیال او برابر نه وي. ي  ې ټوله محسوسه نړۍ کې به

 :دی یلمسرو مفهوم راغ نیود لاند څپرکي هاړوند د ((رموز بیخودي))کې، د  بحثدې ه زموږ پ

بیتونو کې راغلی دی. کله چې د علامه اقبال دا تفسیر د علماء کرامو  ه همدېد ټولې مثنوي لنډیز پ اندزما په 
 هپر ټولنیز او  والیپراخ و، د مفاهیموسعتنو داسې ښکاري چې د معانيو  پرتله کوو له نورو تفسیري هڅو سره 

د عملي تګلارې د وړاندې کولو لپاره د اسلامي  په پار اويڅرګندد  ېعملي بڼ د توحیدد الله تعالی د  هسطح
په ښه وخت کې د غالب دا شعر را په زړه . وو مفسرینو په تاریخ کې الله رب العزت یوازې علامه اقبال غوره کړی 

 شو:

  ئیس اور کويجز ق
 
 ار  ک ےا برو ينه ا

 ود تهاصحرا مګر به تنګی چشم حس

خو د  ېدښتنه دا ویاړ له قیس پرته د هېچا هم په برخه نه شو، که  ژباړه:
 حاسد د سترګو په څېر تنګسیا لرله.

ن پوهنې دا یوازینی، بېل او ځانګړی 
 
 زرخېزه دچې د اقبال  کې حال داسېه پ ،راټوکېدهبه ولې نه  اسلوبد قرا

ن داسې ولوله لکه پر
 
نازلېږي.  چې تا ذهن په ځمکه کې له پیله د همدې حقیقت تخم کرل شوی وو چې قرا

 اقبال رحمه الله فرماي  ي:

غوښتل مې او وي  ې فرمایل: زویه،  یڅنګ ته راغ مېپلار  چې کاوه ېم له عادت سره سم تلاوتسهار  یو))
 ووایم چې 

 
ن لولې نو داسې ي  ې ولوله لکه قرا

 
ن چې همدا پر تا نازلېږي، یعنې الله تعالی پخپله له تاسره کله قرا

ن  ر خبرې کوي. )اقبال او 
 
 ډاک ټر غلام مصطفی خان( –قرا

 د همدې فکرونو اغېز غالباً د اقبال پردې شعر هم دی:

 نزول ک تاب هو ر په جب تک نهيضم ترے 
 ب کشاف اح         نه ص ی نه راز  ےګره کشا ه

ن( پر زړه او وجدان را نازل نه شي، تر ژباړه: 
 
تر څو دې چې دا ک تاب )قرا

زمخشري په څېر ستر ستر  رموز او اسرار د امام رازي اوهغو د دې ک تاب 
 او تا پرې نه شي پوهوی.  را برسېره کویهم نه شي  او علماء مفسرین

په ل د افکارو په رڼا کې د توحید په عامه توګه او پاکستاني قوم په خاصه توګه، د اقبا امتدرېغه، اسلامي 
 پوه شي او د صبغت الله بېلګه وړاندې کړی شي! ومفاهیم

**** 

  (.یوازې او بې جوړې دیووایه چې هغه الله )

له لارې  هد هغاو په خوب کې مې  –ولید  رض صدیق کربپه خوب کې حضرت ابو  ېیوه شپه م

ابوبکر  هغهټولو انسانانو زیات دي.  له او مولا چې احسانات ي  ې زموږ پر اقا ابو بکر رض هغه کړل. راټولګلان 
چې په ملګرتیا او مال  په حدیث کې راځيد لومړنۍ مسرې اړوند  د غره لومړنی کلیم وو. طور چې زموږ د  رض

له هر چا زیات د ملګرتیا حق پر ځای  هکې د حضرت ابو بکر رض احسانات تر بل هر چا زیات دي. یعنې هغ
. په امن الناس کې اشاره دې حدیث ته لګولیکړی او همغه د حق پیغام په رسولو کې له بل هر چا زیات مال 

 وفرمایل:  صده چې رسول الله 

 ((.س علی فی صحبته و ماله ابو بکر)بخاري(ان من  امن النا))

 .کړي دي رضابو بکر ونه زیات احسان تر هر چا اړوند مالاو د ملګرتیا  پر ماپه خلکو کې  ژباړه:

 و برک تمن ذات د طور غر فرض کړ  صد دوهمې مسرې معنا دا ده چې هغه لومړنی مسلمان وو، که د رسول الله 
وو. په حدیث کې د اسلام لپاره د درې  رضنو دې طور ته له ټولو نه مخکې چې ور ورسېد هغه حضرت ابو بکر 

چې د اسلام  رض، په هلکانو کې حضرت علي رضدی. په ښځو کې حضرت خدیجه  ښکاره لومړیتوباشخاصو 
حضرت  ،اړخ هم د پام وړ دی. دلته یو بل رضاو په سړیو کې حضرت ابوبکر صدیق  اته کلن وو د منلو پر مهال 

تر سیوري لاندې روزنه ترلاسه  صپخپله د رسول الله  رضحرم وه، حضرت علي  صد رسول الله  رضخدیجه 
مېړانه او د هغه  رضوو. د حضرت ابو بکر  رضیوازې حضرت ابو بکر  ې وه. په بشپړ ډول ازاد او خپلواککړ 

 وو.  دوهمکې او قبر  ربدغزوه په اسلام، غار، رلود. هغه قربانۍ د قومي بڼ لپاره د رحمت د ورېځي حیثیت د
په  لد ژوند د ټولو مهمو تاریخي پېښو په ترتیب سره راوړ  رضپه دوهمه مسره کې د حضرت ابوبکر صدیق 

. د سعید بن دیرښتیا هم چې یو کرامت دی. اصل مضمون د حضرت سعید بن مسیب په یوه قول کې راغلی 
  مسیب قول دا وو:

مکان الوزیر فکان یشاوره في جمع اموره وکان ثانیة فی الاسلام و کان  صکان ابو بکر الصدیق من النبی ))
 .((یقدم علیه احدا صثانیة فی الغار وکان ثانیة فی العریش یوم بدر و کان ثانیة فی القبر و لم یکن رسول الله 

 لپاره صد نبي کریم  رضبکر صدیق  څخه روایت دی چې حضرت ابو رضحضرت سعید بن المسیب ژباړه: له 
سره مشوره کوله. حضرت ابو بکر  هبه په خپلو ټولو امورو کې له هغ صاو نبي کریم  د یوه وزیر حیثیت درلود

دوهم وو، په  ص سرهثاني )دوهم( وو، په غار )ثور( کې د پیغمبر  صپه اسلام راوړو کې د نبي کریم  رض صدیق
دوهم  ترڅنګ صهم د پیغمبر  کې وه( ېلپاره جوړه شوص چې د پیغمبر  هغه خېمه)عریشپه غزوه بدر کې 

  ((دوهم او رسول الله پر هغه باندې هېچا ته هم لوړاوی نه ورکاوه. ص سرهوو، په قبر کې هم د پیغمبر 

 (.۴۴۳۴، رقم: ۰:۶۶حاکم، المستدرک، )

زموږ د  .هد (مطلع) بیت سر د دیوان مینې حق د مینهستا  خاونده! ې مینېرښتیند اې : ورته ومې ویل
له مړینې وروسته لومړنی  صدی. ځکه چې د اسلام لپاره د پیغمبر پیاوړی  په لاسونو وستاس معاملاتو بنسټ

چې بېلا بېلي ډلې سرکښۍ او سرغړاندۍ ته چمتو شوې. په هغو کې ډېری ي  ې مرتد  وو  له ستونزو ډک دور هغه
وه. حالات ډېر د اندېښنې وړ وو،  ې نټه کړ  ې وه او ځینو د زکات له ورکړ  ې شوي وو، ځینو ي  ې د نبوت دعوا کړ 

ږ میاشتو په ترڅ کې ي  ې ټول او د شپ یوې شېبې لپاره هم لړزانده نه شود  رضخو حضرت ابو بکر صدیق 
 وچې څرنګه چې تاس ورته ومې ویل مخالفتونه له منځه یو وړل او د اسلامي ملت بنسټونه ي  ې په پښو ودرول.

کړي یو، کومه  اندېښمنکړ، په همدې ډول زموږ د ناروغۍ لپاره چې موږ ي  ې ډېر سخت  نېغوږ بنیاد را زم
  درملنه وړاندیز کړئ.

اخلاص  ةله سور  ي  ې؟د حرص او هوس مري  ي  ته وفرمایل: تر څو پورې به رضحضرت ابوبکر 

وګوره، په سلګونو سینو کې یوه ساه روانه ده. دا هم د توحید له اسرارو یو راز دی.  .ترلاسه کړه او ځلا څخه رڼا
شې او په دنیا کې به د هغه د ښکلا او جمال عکس  به رنګ غوره کړه نو د هغه په څېر (خدایغه )مه ته هم د

)مسلمان نوم  وګرځې چې پر تا ي  ې مسلمان نوم ایښی دی. هغه ته له ک ثرت څخه د وحدت په خوا راوستی ی  ې
ن کریم کې فرماي  ي:  یالله ټاکل

 
ښودو موخه یفرماي  ي چې د مسلمان نوم ا ((ن.يوهو سمکم المسلم))دی. په قرا

 همدا وه چې ټول یو شئ(.  

 پر تا، ته چېدی افسوس  او خدای خبر چې نور څه څه بولې.افغان  ،ځان ترک ه خپلخو ت

 . څه وې هغه اوس نه ي  ې پخوا

 : بیان کړی  په دې ډولکې  ((جواب شکوه))همدا مضمون علامه صېب په 

 هو، افغان بهی هو تم یهو، مراز به یتو سید به ںیو
 لمان بهی هو؟           و، بتاؤ تو مس             ه ھتم سبهی کچ

 ژباړه: 

 افغان هم ي  ې او، مرزا هم سی       د هم هسې خو
 مس لمان هم ي  ې؟ ووایه چې خوته هر څه ي  ې، 

 ]جواب شکوه[

څخه لرې شئ. )منګی ملت  پیالېدې نومونو وژغوره. له منګي سره اړیکې کلکې کړئ، له ک ټوري او ه قوم دې ل
. د هغو ېبېل بېل نوم ایښودو له امله تفرقه پیدا شو دی، چې یو دی. د جغرافیاي  ي قومونو په اساس د

په  ه شي(. تاسوپه څېر دی. هغوی له منځه یوسئ تر څو په ملت کې یو والی رامنځت پیالېحیثیت د ک ټوري او 
له خپلې ونې څخه د خامې مېوې  واو بدنامۍ بنسټ دی( ګواکې تاس ۍچې )د رسواي   ئیاستنښتي نومونو پسې 

اړیکه وشلوئ، خپل یو مو  سره والي.  له یو والي سره ځان اشنا کړئ او له شرک او دوه ئپه څېر را لوېدلي یاست
معنا همدا  ورکي، افغاني او عربي ملت کېدتد د اسلامي ملت پر ځای ټوټه ټوټه کوئ. )ښکاره ده چې مه والی 

پخپله ته ي  ې، نو تر څو به د  کې ! که ته په حقیقتیهي.( اې د وحدت لمانځونکده چې یو والی له منځه لاړ ش
 شرک او دوه والي درسونه لولې.

، څه چې په ژبه واي  ې، هغه زړه ته هم کوز کړه او ې ځان پسې خپله دروازه بنده کړ  ه پهتا پخپل

او پر حقیقت ي  ې ځان پوه  نه کړهله زړه ي  ې ومنه. )که دې پر ژبه د توحید کلمه ده نو دا کلمه زړه ته هم ور دن
 .پخپله یرغل وکړکلا  ېګواکې تا پخپل تا له یوه ملته سل ملتونه جوړ کړل(. کړه.

 :ویناپه د علامه اقبال 

  کهیں ذاتیں هیں ر فرقه بندی هے کهیں او 
 یں هیں    ے میں پنپنے کی یهی بات کیا زمان

یا نړۍ کېذاتونه اساس چېرته ډلبندۍ دي او چېرته  ژباړه:
 
ژوندي پاتې کېدا لاره او د پرمختګ او  ګرځېدلي، ا

 اساس همدا دی. 

لکه څرنګه چې د خدای ذات یو دی همداسې د هغه  عملي بېلګه نړۍ ته وړاندې کړئ، توحیدد یو شئ او  وتاس
د ړئ. کوجود م، د خپل عمل په وسیله هغه نغښتید توحید په کلمې کې چې کوم مفهوم  منونکي هم یو دي.

لکه څرنګه  شي.ه عمل په وسیله د ایمان په خوند کې زیاتوالی راځي. هغه ایمان له منځه ځي چې عمل پرې ون
ن پاک

 
  الله تعالی فرماي  ي: کې چې په قرا

ونَ مَا لَا تَفْعَلُونَ ))
ُ
مَنُوا لِمَ تَقُول

َ 
ذِينَ ا

َّ
هَا ال ِ اَ  0يَا اَيُّ وا مَا كَبُرَ مَقْتًا عِندَ اللََّّ

ُ
 )الصف( ((۰ لَا تَفْعَلُونَ ن تَقُول

( د الله په وړاندې دا ډېره بده خبره ده چې تاسې 0ژباړه: اې مؤمنانو! ولې هغه څه واياست چې كوئ ي  ې نه؟ )
 (4هغه څه واياست چې نه ي  ې كوئ )

 دی( پروا)الله بې 

راوتلی څخه  دایرې نو پوه شه چې د اسبابو له  تړلی دی، پورې خدای  پروابې  پهکه تا خپل زړه 

 د علامه صېب په قول:.  شي کېدیه ځکه چې د خدای بنده د اسبابو بنده ن ي  ې.

 بهروسه ےتو شمشیر په کرتا ه ےکافر ه
ب ے            مؤمن ه  سپاهی ےیغ لړتا ه   ت ےتو 

 ژباړه: 

 باندې وي باور په ت     وره           ککافر 
 تورې جګړه کاندېمؤمن لګیا بې 

بلکې  څرخېږي ژوند د مېچني د تاوېدو غوندې په یو ځای نه  دې معنا چېه پ ی.ده ن څرخ او ژوند د مېچني  
مسلمان ي  ې نو پرته له  ته که ښه وي. څخه ېپرلپسې پرمختګ او ارتقا کوي او د مؤمن هم هره ورځ له تېري ورځ

 هله ژوندد شتمن په وړاندې  ،وګرځه او برکت سرچینه خیر د لپاره ۍ او د نړ  شه پروابې  هر شي نهله  خدایه
راباسه مه دې ډول د ځان لپاره د سوال دروازه مه پرانیزه بلکې خپل لاس له لستوڼي هېڅ ه ګیلې مه کوه او پ

 اقبال اردو شعر دی:مه څرنګه چې د علا څه مه غواړه(. نه )له چا

ن  نوع انسان کو ے ټکړ  ے کردیا ټکړ  ےهوس 
 بیان هو جا محبت کی زبان هو جا اخوت کا

 ژباړه:

 ه د انسان نوعټوله هوس ټوټې ټوټې کړه 
 د ورورۍ بیانه        شاو  ژبه د محبت ش  ه

 خپل شعار وګرځوه.د اوربشو ډوډۍ  په څېر رضحضرت علي  د

نےجسے نان جویں بخشی هے   تو 
 در بهی عطا کر        ازؤ حی          اسے ب

 ژباړه:

  وه د اوربشو چ  ې ورکړي  دې ډوډۍچاته 
 ورکړه اوس هغه ته د حیدر په شانته مټي

 ]اقبال رح[

له یعنې  ځای ولکه وکړه. سختمېږ ور مات کړه او د خیبر په څېر په د مرحب په څېر د پیاوړي سردار ور او  
 خپل نفس قابو کړه او له حالاتو سره مقابله وکړه.د تمې پر ځای  کومکنورو د 

 ((نه)) یا ((هو))د هغوی له لاسونو د  ؟په غاړه واخیستل شي څلهکرم د خاوندانو احسان د 

دواړه د نېزې په څېر دي، چې د سوالګر زړه پرې ټپ ي کېږي. که ي  ې  ((نه))او  ((هو))؟ نېزه ولې وخوړل شي
ورسېد. که سوال ي  ې  ته زیان ((زه ولۍ))ي احسان باندې شو او د سوالګر نه نو پر سوالګر د ورکوونکسوال وما

ټپ او  شوه. نو دا هم یو ډوله پوره ن هم و سربېره اړتیاېدرسله  زیانونه مانه نو معنا ي  ې دا چې زه ولۍ ته د 
 واي  ي: نوموړی . ل )تشبیب( کې همدا مضمون راوړی زخم شو. عرفي هم د یوې نعتیه قصیدې په تغز 

 اقبال کرم می ګزد ارباب همم را
 لا و نعم را رمت نخود نیشت    ه

د هغه مېړانه دی نه پرېږدي چې د جود او منل د مېړنیو لپاره د تکلیف او کړاو سبب دی.  خیراتد سوال او 
ته  .مه اخلهله لاسو  بې ارزښته خلکو دته خپل رزق خاوند څخه د لا )نه( او نعم )هو( نېزې وخوري. کرم له 
بې او  هحیثیت یوه بې وزر کړې. که ستا ه ، ستا بیه ډېره لوړه ده، ته باید خپل ځان دومره ارزانه نېیوسف ي  

دا  وړاندې کړې.اړتیا سلیمان علیه السلام ته  هخپل له تاسره نه ښاي  ي چې بیا هم ،ويهم وېښتو مېږي ته ورته 
 :(( کې هم وړاندې کړی خضر راه))مضمون اقبال په 

 شکست ومیائی کی ګدائی سے تو بهتر هےم
 اجتی پیش سلیمانی مبر          ح !مور بی پر

 ژباړه: 

 و ده بهتره ناک   امي          د موملاي  ۍ له سوالګرۍ خ
 ته هم، مېږیه!مه وړه خپل حاجت دې سلیمان 

 .ومره خپلواکژوند وکړه او  خپلواکپه دنیا کې  ،واخله کمه توښهله ځان سره ده،  ېلاره پېچلد ژوند  

کړه او خپلواک  ېاړتیاوې کم ې: خپلې دنیاوره ښه وینا دهدا څوم رضد حضرت فاروق اعظم 

 دا قول حضرت عمر فاورق  ((.ا تعش حراياقلل من الدن: ))وګرځوه لارښود د ژوند ته همدا وینا خپله .ړهژوند وک
څومره چې اړتیاوې  کمې کړه او ازاد ژوند تېر کړه، ښکاره ده  ېد دې معنا دا ده چې دنیاوته منسوب دی.  رض

ه اړتیاوې پوره ندا منډو ترړو  هاو کله چې پانساني اړتیاوې زیاتې وي، هماغومره ورته هلې ځلې زیاتې په کار وي 
له لاسه ووځي. له دنیا څخه  ازاديي  ې دې ډول ه پاو  او پېرزویني ته اړ وي ۍد نورو مهربان بیا انسانشي نو 

وي. تر کومه حده چې امکان لري خاوره کېږه مه، کیمیا شه.  ې چې اړتیاوې ي  ې لږ شي اوسېدی  هماغه بې پروا
نکی اوسې. غوښتو، ترڅو نورو ته خیرات ورکړې، نه باید چې سوالګر او خیرات اوسېڅښتن ته باید د نعمتونو 

 و له جام څخه یو غړپ په تا څښم.ته د حضرت بو علی قلندر رحمه الله مقام او مرتبه پېژنې، زه د هغوی د ویناو 
. دا الهي سنت هره شېبه سر ورکړه خو عزت له لاسه مه ورکوه ،تخت ته لغته ورکړه 1د کیکاووس  :هغه فرماي  ي

پرواي  ۍ صفت  ېد سترګو په وړاندې ساته، د کومو خلکو ک ټوري چې له شرابه تش وي، که هغه د الله تعالی د ب
 او میکدو دروازې پخپله پرانیستل شي. ا کړي نو هغو لره به د شراب خونوپه خپل ځان کې پید

                                                        
 کیکاؤس: د ایران لرغونی پاچا. 1 

د  تورې چې د  هارون الرشید هماغه  .کويرشید کیسه الهارون  خلیفهمسلمانانو د  ددا بیت 

 د ختیځ روم سلط نقفور  نقفور هم وڅکه.ي  ې وار خوند 
 
په دربار کې د  ملکې ینر ینت پاچا وو. په پیل کې د ا

 وزیر وو. بیا ي  ې درباریان له ځان سر  ی  ېمال
 
ته خراج  به هارون الرشید ملکې ینر یه کړل او پر تخت کېناست. ا

ه اوس ښځه د تاج او تخت څښتنه ن))تخت کېناست نو هارون الرشید ته ي  ې ولیکل:  ورکاوه. کله چې نقفور پر
د همدې له بې ادبۍ ډک لیک په  ((به ماته خراج راکوې. ده، چې تا ته به خراج درکوي، زه شهنشاه یم او ته

خوا د ه د خلیفه هارون الرشید ل))ۍ کرښه ي  ې دا وه: ن الرشید هغه نادر لیک ولیکه چې لومړ هارو کې  ځواب
ي  ې  وور یرغل وکړ او تر څنقف سره کړ او د برېښنا په څېر ي  ې پر بیا ي  ې خپل پوځ له ځانه ((رومي سپ ي په نوم.

امام  الرشید هارونښود. ه کړ، تر هغې ي  ې پرې نه سرغړونو پښېماني ونه ښوده او ټول خراج ي  ې ورن چې پخپلو
د حدیث  تاسې ستاسې د دروازې له خاورې د قوم تندی روښانه دی. !ته وویل چې اې د قوم مشره 1 رح مالک

پردو  پهلعل به تر کله پورې په یمن کې  .زه هم غواړم چې له تاسې د حدیثو اسرار زده کړم بلبل یاستئ،د ګلبڼ 
استوګنه وکړئ. )امام مالک رح به په مسجد النبوي )مدینه منوره( کې د راشئ، په دارالخلافت کې ؟ پټ وي کې

او د دې ځای  روښانه وي ې ډېر  ېورځ کې عراق هغه بغداد ته راوغوښته.( په الرشید حدیثو درس ورکاوه. هاورن 
 د د مسیحا ي  ې او خاوره څڅېږي  ه )د حیات اوبه(له انګورو د خضر اوب ځایدې د  وي.ځسو ېسترګ ښکلا

 .همرهم د ونوټپ

                                                        
مشهور  د نوموړي ه امام دی. مؤطا امام مالک هـ( د اهل سنت له څلورو فقهي مذاهبو څخه د یو ۷۳۱ – ۳۹بن عمر ) مالک مالک بن انس بن 1 

  .هد حدیثو تدریس کاو يــې کـتاب دی. په مدینه منوره کې به

 سر له عشق پرته زما په عپیغمبر د  .نوکر یم صرسول الله زه د  :ځواب ورکړ چېامام مالک رح  

دې پاک حرم څخه هېچېرته ه او ل یم تړل شوی مینه کې په عزه خو د پیغمبر . هم نشته چا ځایهې د بل کې
 .ده او خوندوره ډېره روښانه واو زما شپه د عراق له ورځ ښکلول زما ژوند دی ې د یثرب د خاور  لی.تشم ه ن

ته غواړې چې زما  نیسه. مه ځان د خدمت لپارههم د  هاناو پاچا زما امر ومنه ماته امر کوي چې رښتینی عشق
 شې. وګڼلاو د یوه خپلواک انسان مولا  بادار شې

 څه که ته د دین .یشي کېده د قوم خادم ستا نوکر ن شم؟ازه د تدریس لپاره ستا دروازې ته ر 

 واو د هغ شته په بې نیازۍ کې هم ډېر نازونه .نو زما د درس حلقې ته راشه او پکې کېنه علم لاسته راوړل غواړې 
او د غیرالله رنګ له  ي د حق رنګ غوره کړ مسلمان  معنا دا ده چې ۍ بې نیاز د  .لري  اندازونه بلهاهم  هونناز 

 ي.خپلو جامو څخه ووینځ

دې خپله څېره  غازې د هماغه په  .زېرمه کړ هماغه دې علم زده او ویدر پ)اې مسلمانه( تا د 

، کوم بل څوک ي  ېي  ې او که  ، تهته زه نه پوهېږم چې !و دودونه او طریقې د عزت لامل ګڼېیته د پرد .1ېځلول
د نسیم  پردیود  2 نه ي  ې پاتې. ((ته))ده او ته یقیناً چې  ېو په تمثیل کې ورکه شویحقیقي څېره د پردیعنې ستا 

غونېدل. ستا ر ز  هلته به ګلاب او ریحان را .ې تشه کړ څخه ستا غېږه بوټو نو او واو له ګل وچهستا خاوره  ونوباد
له ورېځو  پردیواو د  لاسونو مه ویجاړوه خپلوه ته خپله کرونده پ .ده ېخاوره اوس له هغو ځنې بې برخې شو

په ستوني کې چې کومه ساه ده هغه هم پردۍ ستا  .دیبند ستا عقل د پردیو افکارو په قید کې  . باران مه غواړه
 هم داسې کې هېڅ شی دې ټولوه ، یعنې پدي ې مستعار  او ستا د زړه ارزوګانې ټولېخبرې اترې  ېژب دزما  ده.

 نشته چې ستا خپل وي. 

حد  دي. ېله نورو غوښتل شوهم  پر تن دا خرقېستا نغمې هم د سوال دي او  د کوترو ستا 

شراب نه، بلکې پیاله هم له نورو په قرض اخلې. هغه پاک ذات، چې د دید په  ېپیال ېخپلد ي  ې دا دی چې ته 
ن کریم ارشاد دی: 

 
بَصَرُ وَمَا طَغَى ))اړه ي  ې د قرا

ْ
ه نه كوږوالى وكړ او نه ل )دهغه( سترګو. ژباړه: ((57مَا زَاغَ ال

، پوهېږې خپل پتنګان پېژني ي  ې شمع چې هغه ،خپل قوم ته بېرته را وګرځيهغه که  .)سوره نجم(.حده تېرى 

                                                        
وروسته اوس د اوسني وخت د مسلمان حالت بیانېږي، چې خپله بې نیازي يــې له لاسه  له راوړلو بېلګيد زه ولۍ او بې نیازي د د امام مالک  1 

 بیا ویاړ هم کوي.  ۍاو پر همدې محکوم ید هغو محکوم د. نظریات يــې خپل کړي ديو افکار او یورکړي ده او د پرد

  :څنګه چې علامه اقبال د یوه شعر مسره ده  2

ک ګ ےتو جهکا جب غیر 
 
 ےا

 ن تیرا نه تن تیراـــــــــــــــنه م

 ژباړه:

 ټ کړ د نـورو پـه وړاندې کلهـــــــــــچې سر دې ټی

 روح شو پاتې هلهنه خپل ځان، نه دې خــپل 

ه ن تاسې له ما سره هېڅ اړیکه او تړاوته له موږ څخه نه ی  ې،  :هغه به ستاسې په څېر مسلمانانو ته څه واي  ي؟
 .افسوس پر موږ، افسوس پر موږ  دې پرته به نور څه وايو چېه چې دا واورو نو لکله لرئ. 

 کې ورک کړی وي؟ وو تر څو به دې ځان د سهار په رڼا ه به د ستورو په څېر ژوند تېروې؟تر کل

خپل حقیقت ته وګوره، ته پخپله لمر ي  ې،  او خپل ځان دې له منځه وړی. ېخوړل دوکه نه کاذب سهار له ات
په بدل کې  ې . افسوس، چې د خاور دی ویستلیو نقش یخپل زړه د  پرده پتا رڼا اخلې؟  ولې بیا له نورو ستورو
ته به تر څو پورې د نورو په ځلا روښانه ي  ې؟ خپل سر له شرابو سپک کړه، یعنې د  .ې دې کیمیا له لاسه ورکړ 

پله راخ ((زه ولي))غیر اسلامي نظریات پرېږده او خپله  ېیعن نورو په شرابو خپل سر مه درنوه او مه نشه کېږه.
 کړه.

اور کې  خپله پنو  ويکې زړه  هکه دې په سین ؟څراغ طوافونه کوې ترڅو د محفل ته به تر 

خو خپل  ،که غواړې والوځې نو والوځهد خپلو سترګو په پردو کې اوسه.  شه او په څېرته د خپل دید  .وسوځه
، خو خپل ځای نه ته ځيد دید ځانګړنه دا ده چې هغه خپل ځای نه پرېږدي. هر ځای  .ځای مه پرېږده

ترلاسه ي  ې کړه، خو د نورو رنګ مه خپلوه، ستا  یعنې په نړۍ کې وګرځه، چېرته چې علم لاسته درځي، پرېږدي.
د ځای د خپل خلوت  بلبل په څېردې دنیا کې د ه پ !هاې عقلمن باندې باید یوازې د خدای رنګ وي.ات پر ذ

ټولو افکارو او نظریاتو څخه ځان وژغوره، چې ستا  وچې له هغ دی داي  ې مطلب  پردیو پر وړاندې وتړه. دلاره 
دې قوم شو چې پرته له ه قوم پ. خپل ځان وپېژاندههغه دې فرد دی چې ه فرد پ له منځه وړي. ((زه ولي))

 ((زه ولۍ)). )معنا ي  ې دا ده چې د فرد او قوم دواړو وجود او هستي د کړهه له بل چا سره ملګرتیا ون ي  ې ځانه
 معبودان چې کوماو له الله تعالی پرته  پیغام نه ځان خبر کړهسپېڅلي له  ص رسول اللهد  پر احساس بنا ده(.

  .ې شه(لر ترې )دي، له هغو څنګ ته شه

 (دی زېږېدلیاو نه  ليو زېږ  ي  ېنه )

سلو سپینو سره برابر  لهتور نرخ  ستا د یوهاو  دی لوړ  ېستا قوم له رنګ او وین !اې مسلمانه

. په عموم کې سپین په تورو لوړ بلل کېږي، خو اقبال فرماي  ي چې د اسلام یو تور په سلګونو سپینو باندې د دی
زموږ د غلام د ، نه د رنګ له سببه. هفضیلت د اسلام له امله ددا لوړتیا او  لوړتیا او ترجیح مستحق دی.

له  ونوته د مور، پلار او تر  ګرانبیه دی. زیات څخه ېپاچا له وین د د قیصر په څېر اوداسه د اوبو یو څاڅکی
مشهوره ده چې  .د اسلام زوی شهه او خپله اړیکه له اسلام سره وتړ په څېر  رض او د سلمان خپلواک شهاړیکو 

 !ملګریه مناې عقلڅخه د نسب په اړه وپوښتل شو نو وي  ې فرمایل: سلمان بن اسلام.  رضله حضرت سلمان 
ښي او بیا شات ترې ېمچۍ د ګلانو شیره را زب ځیر شه.ته د مچیو د ځالې غارونو ته  ،یماښ ټکی مهم تاته یو

یا کله دې اورېدلي دي  ، خونرګس نهله بیا یو څاڅکی  اخیستل کېږي، ګله سره لهد لاله  څاڅکی یوجوړوي. 
 
ا

زه د نیلوفر له شیرې څخه جوړ ))او بل ویلي وي:  ((دی نرګسما اصل ز )): ویلي وي دې چې کوم څاڅکي
شو. همدا کیفیت باید د یو جنس ي  ې ، خو په ځاله کې و )ګواکې شات له بېلا بېلو ګلانو څخه تیار شو  ((یم؟

او یوازې شات  ې هر څاڅکی خپله پېژندګلوي هېره کړ  څرنګه چېدې معنا چې لکه ه اسلامي ملت هم وي، پ
کړي او ځانته  ههېر  يپېژندګلو هیز یي او ډله وپل نسلي، جغرافیجوړوي، په همدې ډول هر مسلمان باید خ

 (اي  ي.و یوازې مسلمان و 

په هغې کې او  ېشوجوړه  په لاسونو ابراهیم علیه السلام د شاتو هغه ځاله ده چې دزموږ ملت 

بلنه او شات هغه ایمان دی چې عملي ثبوت ي  ې حضرت ابراهیم علیه السلام پخپله ورکړ او د همدې ایمان 
ه ده چې د اخوت په کاروبار او نسل د ملت جز وګرځوې نو ښکار  دعوت د هغه پر ژبه روان شو. که ته نسب

څخه ډېره لوړه  ېې له رنګ،نسب او وینبه څرنګه هغسې پاتې شي، چ يکې به خنډ را ولاړېږي، یعنې ورورګلو
شي وهلی ځکه چې ستا افکار او نظریات لا تراوسه ه ده. په یاد لره چې زموږ په ځمکه کې ستا ریښه نېښ ن

 دي. نامسلمانپورې 

  

  

  

بدن او زړه د  هد هغ کاوه. روښانهد عشق څراغ  1رض ابن مسعودنامتو صحابي حضرت عبدالله 

له نړۍ  هغه ورور . د هغه سپېڅلی ذات د حق د عشق په لاره کې وقف شوی وو. د ډک وو  اليعشق له تودو
ژړا به  هنداره ي  ې د اوبو په څېر ویلي شوه. د هغیزړه هد دې پېښې ي  ې سینه وسوځېده او ه کړې، ل ېپټ ېسترګ

ه او ژړا کوله.
 
 هېڅ نه ختمېده او د ورور په غم کې به ي  ې د میندو په څېر ا

له کې به  ۍ په ښوونځيد نیازمنچې  ۍ درس اخیستونکیه د عقیدتمنافسوس هغ))ویل به ي  ې: 

له ماسره به عشق کې  په صچې د پیغمبر  لوړ او دنګ ورور  د ونې غوندې ېد سرو وای،  ملګری وو. سره ما
 زیارتپه  صاو زما سترګې د پيغمبر  شو محرومله دربار څخه  صافسوس! هغه د نبي کریم  .روان وو برابر 

شوی دی بلکې  ورور مړ هدې نه وو غمجن چې د هغه پ رضیعنې حضرت عبد الله بن مسعود . روښانه دي
د رومي او  زموږ ترمنځ اړیکه .ی وو شو محرومڅخه  زیارتله  ع ورور د پیغمبر هځکه غمجن چې وو چې د هغ

ي حدود کوم حیثیت یعنې زموږ په نزد نه جغرافیو .نسب سره کومه اړیکه لري  له او نهده ه عربي په اساس ن
 وینه.هم لري، نه نسب او نه 

                                                        
 پهنه مخکې یوازې پنځو تنو اسلام قبول کړی وو او  دهجلیل القدیر صحابوو څخه وو. له له  صد حضرت محمد رض حضرت عبد الله بن مسعود  1 
 په ګډون په هره لویه غزا کې ګډون کړی.  ېغزو د د بدر  نوموړي کې راځي.  ((سابقون الاولون))

. په همدې سبب له یو بل سره زموږ اړیکه یکړی دزړه وابسته له حجازي محبوب سره موږ 

اړتیا نشته.  ته اړیکې بلې نزد یوه داسې اړیکه ده چې له هغه نه زیات هېڅپه . همدا مینه زموږ ېرامنځته شو
. کله چې د دې شرابو مستي زموږ په وینه کې ګډه شرابو نشه بسندویه ده د عزموږ د سترګو لپاره د پیغمبر 
اړیکه ي  ې رامنځته کړه. د رسول  ېاو تعلقات چې وو، ټول ي  ې وسېځل او یوه نو ېشوه نو څومره پخوانۍ اړیک

زړه  . عشقحرکت کويپه څېر  ېمینه زموږ لپاره د یووالي عنصر دی. دا مینه د ملت په رګونو کې د وین صالله 
دې نه ثابته شوه چې د عشق اړیکه د نسب له اړیکې ه او نسب یوازې تر جسم پورې محدود وي. ل ېږي ته کوز 

 ډېره قوي او پياوړي ده.

و عرب ایران ا له بلکېدې اړیکه پرې کړه، نه سره زړه لګولی نو له نسب  عپیغمبر  لهکه دې 

یعنې د نبوي عشق لومړنۍ غوښتنه دا ده چې هر ډول نسلي ویاړونه او امتیازات  .وهوشلسره هم خپله اړیکه 
 عپيغمبر زموږ هستي د  .په څېر د الله تعالی نور دی صامت هم د نبي کریم  عد پیغمبر شي.  لاړباید له منځه 

چې له حق سره کوم خلعت  ؟څوک لټويحیثیت د الله تعالی د نور اصل  .ده ېد وجود له برک ته پیدا شو
روم د مثنوي دی. یعنې د الله تعالی د نور په  یدا شعر د مولانا  ؟څه اړتیا لري اړیکه لري، هغه بیا ها او دا ته 

دی. دغه راز مسلمان هم  د کوم هېواد ا نور ا چې دچېرته پیدا شو او دنور دا  چې ،اړه هېڅوک هم نه پوښتي
، باید يو تړلې ولنوه ز پ هکيو نپلار  هېواد او دد چا پښې چې لري. ه ون پېژندګلوي هکوم هباید له اسلام پرته بل

ا ده ، یعنې د سوره اخلاص د دې برخې معنا همدله حقیقت څخه ناخبره دی د  وي چې باوري 

کوم مسلمان چې د دې اړیکو  .ي هېواد او ولایت پابند وي، نه د نسب او رنګچې نه مسلمان د کوم جغرافیو

  کېدی. ګڼلشي ه د رښتیني ایمان مستحق نوي، هغه پر  یپه لومه کې نښت

 شته( سیال وکهېڅ نه ي  ې )او

 ېمین د دې له الله تعالی سره دی؟ ه، څدي ې پټې کړ سترګې  ي  ې څخهنړۍ له مسلمان، چې 

غره په څوکه را زرغون شوی هغه ګل ته ورته دی چې د  هد هغه مثال د لال ؟کوونکي په اړه څوک څه پوه شي
پورې  لیدلی، یعنې تر دې ګلکونج ي  ې نه وي او همالته وده او رشد کوي. هېڅ د ګلانو د راټولوونکي د لمن 

څخه د رښتیني  سوچونویعنې له باطلو نظریاتو او  کله هم د ګلانو د راټولوونکي لاس نه وي ور رسېدلی. هېڅ
سمان ي  ې له خپلې غېږي  د سهار اور  د دې ګلخوندي وي.  تل مسلمان لمن

 
په لومړنیو ساوو لمبور کېږي. ا

هغه کوم ستوری دی چې په لاره کې له نورو ستورو شاته پاتې څخه دباندې نه پرېږدي. همداسې انګېري چې 
 ځي.نیوغبار او ښکلوي او پرښه د هغه له سترګو د خوب ګرد  دا ګلټولو مخکې د لمر وړانګه  ترشوی دی. 

 دنات د هغه تابع وي او د هغه یساتي، ټول کا ((زه ولي))یعنې کوم مسلمان چې له دنیا څخه بې نیازه خپله 
 وي. لګیالاسته راوړو کې په زړه 

له  لم یکن)) دې صفت سره قوي اړیکه ولرې چې پهه د خدای ل ته باید !اې مسلمانه فرماي  ي:

نو ته به د  ،شي ې . که دا اړیکه پیاوړ يده وک هم برابر نڅ دی یعنې له هغه سره هېڅ یاد شوی (( کېک فوا احد
نشته. د هغه بنده هم کوم  ي  ې شریک ې. هغه پاک ذات چې یو دی او هېڅدنیا په قومونو کې بې ساری وګرځ

 ((لاتحزنوا))ی. هغه د ه شي زغمچا سیالي نلوړ څخه لوړ دی. د هغه غیرت د  ی. مؤمن له هره شي منشریک ن
وي.  ایښی تاج ي  ې پر سر ((انتم الاعلون))د او  ورسره نه ويوي یعنې د هېڅ شي غم  ې خرقه په ځان کړ 

یت ته: ))
 
ل عمران دې ا

 
وَلَا تَهِنُوا وَلَا تَحْزَنُوا وَاَنتُمُ الَاعْلَوْنَ اِن كُنتُم لاتحزنوا وانتم الاعلون: اشاره ده د سوره ا

ؤْمِنِينَ  ل عمرانمُّ
 
مؤمنان ( ژباړه: نو مه سستېږئ او مه خپه كېږئ او همدا تاسې برلاسي ياست كه 542 :)ا

 .((اوسئ

دواړه د هغه په غېږ کې وده  وچه او لمده خپلو اوږو پورته کوي.ه پېټی پد دواړو جهانو مسلمان 

دې ه پ .اوږو ي  ې پورته کړي  وخپله ولوېږي نو پ رېښنااو که ب .د هغه غوږونه متوجه ويد برېښنا غږ ته  .کوي
دې نړۍ کې یو فعال رول ه دي چې هغه پ ېشعر او مخکیني شعر کې د مؤمن بنده دا ځانګړنې بیان شو

 درېږي.پر وړاندې  وهغچې کومې ستونزې راځي، ډېر په ورین تندي او مېړاني سره د  ي  ې وي او په لاره کېترسر 
د سپر  ندي کولو وار راشي، نوحق د خوتوره وګرځي. او کله چې د  یوه کله چې له باطل سره مخ شي، نو مؤمن

دی، یعنې مؤمن چې د څه شي  او د توپیر اساس د هماغه امر او نهي د خیر او شر لپاره زرکاڼی .بڼه غوره کړي 
په غوټه کې په سلهاوو لمبې  وسکروټد د هغه  .کړي، هغه نېکي او له څه شي چې منع کوي هغه بدي ويامر ور 
د مؤمن د تکبیر له نعرې پرته بله  کېدې نړۍ ه شور او غوغا پد  .ويکمال ترلاس هجوهر له د هغه ژوند  او  دي

 .شي غږېدلیه هېڅ نغمه ن

د هم په حالت کې  ېد غوس ، بلکېډېر لوړ دی مقام هغه د په بښنه، نیاو، سخاوت او نېکۍ کې

، نو زړونه شي را په ترنمل کې د هغه ساز فپه محکله چې  1 برلاسي وي.بښنه او لورېینه هغه پر طبیعت 
ویلي کړي. په بڼ کې د خوشاله شي. کله چې د جنګ مهال را ورسېږي نو د مؤمن د ایمان تودوخه اوسپنه 

سمان لاندې نه هوسا کېږي. بلبلانو هم
 
غږی شي، په دښته او بیابان کې د شهباز بڼه غوره کړي. د هغه زړه تر ا

سمان ته ورسېږي، نو بیا د ارامتیا سا اخلي
 
ګمان ستورو د دانو  مؤمن داسې یو مرغه دی چې په  .کله چې هغه ا

سمان ور هاخوا ده. ه چې للوځي هغه فضا کې ا کوي او مښوکي پرې لګوي او په
 
 !مسلمانه ېاې د نن ورځدې ا

ي  ې چې تر چینجی هغه  تهستا حیثیت څه دی؟  ،ېدي پرانیسته نهم لپاره خپلې وزرې  ېنالوت دخو کله ا ت
 .ناست دی نیمطمځمکې لاندې ډاډه او 

ن پرېښودستا د ذلت سبب  ېږې چې ته ولې خوار او ذلیل شوې؟پوه
 
او د  دا دی چې تا قرا

ن کریم په ه تا سره ل ر ځمکې ورېدونکیه!اې د پرښي غوندې پ 2 دې پیل کړې.ګیلې  بدلونزمانې د 
 
 صورتد قرا

مکې سره نښتی ځله همداسې  ومهته به تر ک ، ته له هغه د ژوند درس واخله.یو ژوندی ک تاب موجود دیکې 
 لوړې لمس کړه.  ونوغمې. پاڅه، خپله توښه درسره واخله او د اسمانلت او خوارۍ اوسنی حالت به ز ي  ې او د ذ

*** 

  

                                                        
ن انسانپدې شعر کې علامه اقبال رحمه الله د مؤمن  1 

 
یت  کریم ځانګړنې د قرا

 
اء  ېبیان کړ په رڼا کېد دې ا رَّ ذِينَ يُنفِقُونَ فِي السَّ

َّ
دي: ال

مُحْسِنِينَ )العمران: 
ْ
ُ يُحِبُّ ال اسِ وَاللّه عَافِينَ عَنِ النَّ

ْ
غَيْظَ وَال

ْ
كَاظِمِينَ ال

ْ
اء وَال رَّ  (. ۷۹۱وَالضَّ

 .او تنګسه كې لګښت كوي او غوسه زغمونكي او له )بدۍ د( خلكو تېرېدونكي او الله )داسې( نېكان خوښوي پراخۍهغوى چې په ژباړه: 

ن چې د عمل کوم   2
 
او بیا خپل دا بد حالت د تقدیر کار ګڼو  ویست او په بې عملۍ اخته شوو درس راکړی وو، هغه مو له یاده و  یعنې قرا

 تونه کوو. او ګیلې او شکای

 ژباړن: کوکب شاداني     د رموز بیخودي منظومه ژباړه 

 پروفیسر حمید الله شاه هاشمي    د کلیات اقبال فارسي شرحه 

  اردو –فیروز اللغات فارسي 

 غلام احمد پرویز    مجلس اقبال لومړۍ برخه 

  عابد حسین عابد     دید او نظر کرنلفلسفه 

 (۳۳۰۰اک توبر  ۳۶) د جسارت اوونیزه 

 For Persion text: 

 www.allamaiqbal.com 

 for Arabic text and the translation of Holy Quran 

 Tanzil.net 

